
Pou Piblikasyon Imedya: 24 novanm 2014 

GOUVÈNÈ CUOMO VIZITE KOMINOTE KI ESPOZE AK INONDASYON NAN REJYON LWÈS NEW YORK, LI 

FÈ REZIDAN AK OTORITE LOKAL SONJE RESOUS KI GENYEN POU FÈ FAS AK INONDASYON KI KA 

GENYEN 

 

Gade Foto Seyans Enfòmasyon sou Preparasyon pou Inondasyon ak Vizit Preparasyon kap fèt pou 

Inondasyon nan Kominote Rejyon Lwès New York Jodi a Isit la; Gade Videyo Isit la 

 

Gouvènè Andrew M. Cuomo jodi a te vizite West Seneca ak Lancaster pou gade ekipman yo bay nan 

preparasyon pou inondasyon ki ka genyen epi te fè rezidan ak otorite lokal sonje resous ki genyen sizoka 

inondasyon, pann kouran, oswa lòt sitiyasyon ijans rive apre dènye tanpèt nèj la nan rejyon lwès New 

York.  

 

“N ap kontinye espere sak pi grav la pase epi inondasyon oubyen gwo van pap lakòz okenn pwoblèm isit 

nan rejyon Lwès New York,” te deklare Gouvènè Cuomo. “Sepandan, Eta a ak patnè lokal nou yo toujou 

kontinye ap pran tout prekosyon pou bay Nouyòkè sekirite devan posiblite ki genyen pou inondasyon 

rive epi gwo van ka lakòz plis destriksyon, epi mwen mande prese prese pou rezidan yo fè menm bagay 

epi prepare yo.”  

 

Posiblite inondasyon an se rezilta tanperati sezon an ki wo depase ozanviwon 50s ak 60s, ansanm ak 

pasaj gwo lapli sou nèj ki fenk akimile nan rejyon an. N ap fè tout sa k posib pou anpeche inondasyon. 

Genyen tou yon posiblite pou gen pann elektrisite nan rejyon an; yon menas gwo van toujou la jiska 4 

trè di maten madi ak rafal ki rive 70 mayl nan chak inèdtan, ki ka lakòz pye bwa tonbe sou oubyen 

toutotou liy kouran. 

 

Eta a ap opere yon enstalasyon nan Hamburg, New York pou depwaye nan yon mannyè stratejik resous 

ak pèsonèl jan sa nesesè nan rejyon an. Enstalasyon an pral reponn deman nan sitiyasyon ijans lokalite 

yo pou yo gen sak sab, ponp ak ekip sovtaj nan dlo rapid nan kad preparasyon pou posiblite inondasyon 

atravè rejyon Lwès New York, epitou pral kowòdone distribisyon jeneratris, pèsonèl sèvis piblik ak lòt 

mezi ijans sizoka gen pann kouran. 

 

Sizoka inondasyon vin grav, enfòmasyon annapre yo enpòtan pou rezidan: 

 

Plan Evakyasyon nan ka Ijans 

Rezidan nan zòn Siveyans Inondasyon yo mande pou yo evakye pral enfòme atravè sistèm notifikasyon 

alèt pou ijans lokal la epi tou rezidan nan zòn ki ka inonde yo dwe swiv televizyon, radyo ak radyo lokal 

ak radyo meteyo NOAA yo a. 

 

Wa p jwenn anba la yon lis abri ki nan standbay ki kapab aktive si anpil moun vin delocalize. Rezidan dwe 

kontakte Kwa Wouj Ameriken pou tyeke si gen nenpòt abri disponib anvan yo vwayaje pou ale nan yon 

abri. Jwenn yon Kwa Wouj Ameriken louvri tou pre w. Pou sa ale sou sitwèb yo a oubyen telechaje 

Shelter Finder App la. 

 

Erie Community College 

North Campus – Belle Hall 

South Campus – Gym nan bilding 6, Kafeterya nan bilding 5 

City Campus – Flickinger Center 

 

University at Buffalo 

Gym nan Clark Hall 

 

Sant Operasyon Ijans Eta a kontinye ap swiv sitiyasyon tan ak inondasyon, epi li pare pou l depwaye ekip 

sovtaj nan dlo ki gen ladann pèsonèl ak bato ki soti nan Gad Nasyonal la, State Police ak lòt ajans. 

 

Nimewo Telefòn Itil 

 

Pou ijans ki menase lavi, konpoze 9-1-1. Se sèl rezidan nan Vil Buffalo kid we konpoze 3-1-1 pou 

sitiyasyon ki pa ijan ak enfòmasyon. Rezidan ki bezwen èd tankou livrezon manje, preparasyon pou 

inondasyon ak pwovizyon debaz ka rele Western New York Flood Helpline nan 888-769-7243. Liy 

asistans sa fonksyone 24 sou 24. 

 

Anvan tout lòd evakyasyon ki ka genyen, rezidan dwe respekte tou pwosedi sekirite debaz annapre yo: 

 

Enfòmasyon sou Preparasyon pou Sekirite nan ka Inondasyon 

 

Tanpri tyeke sit entènèt preparasyon pou ijans Eta a pou enfòme w sou abri ki disponib, resous, ak 

dènye nouvèl ak enfòmasyon ki disponib yo sou https://www.ny.gov/wnystorm. 

• Chèche konnen wout ki gen mwens danje a pou soti lakay ou oubyen biznis ou, pou rive sou wout ki 

pa gen danje sizoka pou dwe kite nan prese. 

• Devlope epi pratike yon plan “kouri pou fanmi an” epi idantifye yon espas rankont si manm fanmi an 

vin separe.  

• Fè yon lis detaye tout bagay ki gen valè tankou mèb, rad ak lòt byen pèsonèl. Kenbe lis la yon kote ki 

gen sekirite.  

• Fè rezèv atik ijans manje nan bwat, medikaman ak atik premye swen ak dlo potab. Stoke dlo potab 

nan veso pwòp ak fèmen. 

• Netwaye dren nan kay la ak dren egou nan katye.  



Haitian Creole 

• Wè ki sa w ap fè ak bèt ou yo ki nan kay la.  

• Kenbe yon radyo pòtab, flash, batri anplis ak ekipman pou fè manje nan sitiyasyon ijans sou lamen.  

• Mete gaz nan machin ou. Si kouran elektrik la koupe, estasyon gazolin ka pa ka bay gaz pandan plizyè 

jou. Kenbe yon ti pwovizyon nan ka katastwòf nan kòf machin ou.  

• Jwenn konbyen pye pwopriyete w la ye pa rapò ak nivo anwo ak anba inondasyon ki posib. Lè yo fè 

konnen nivo dlo yo prevwa, ou ka wè si ou gen ris pou inonde.  

• Kenbe materyèl tankou sak sab, playwoud, fèy plastik ak bwa sou lamen pou rezistans nan dlo nan 

sitiyasyon ijans.  

Entèvansyon nan Inondasyon Ijan 

• Nan inondasyon ijan, rezidan dwe itilize yon telefòn fiks epi konpoze 911. NYS mete anplas pwotokòl 

ak Konte Erie ak Vil Buffalo pou kowòdone entèvansyon ak ekip depwaman lokal kap resevwa apèl 

inondasyon ijan. 

• Lè yon apèl 911 vini, ekip depwaman lokal pral idantifye ekip entèvansyon nan sitiyasyon ijans nan zòn 

nan. Yo pral ekipe Sant Kòmand lan ak resous yo distribiye. 

• Entèvansyon nan sitiyasyon ijans Sant Kòmand NYS la pral gen ladann: National Guard, State Fire, 

State Police, DEC Swift Water Rescue, ak lòt anpwaye eta a ak ekipman nan sitiyasyon ijans.  

Entèvansyon nan Inondasyon ki pa Ijan 

• Sizoka ta gen inondasyon ki pa ijan rezidan dwe rele Western New York Flood Helpline. 

• Lè li resevwa demann pou asistans oswa resous, Sant Kòmand lan pral idantifye resous disponib nan 

zòn nan oswa nan rezèv la pou l depwaye 

• Nan resous ki genyen pou inondasyon kip a ijan genyen: Manje Tou Pare pou Chofe (MRE), Boutèy Dlo, 

Dra, Kabann pòtab, Zorye, Baton ki gen limyè, Zouti, ak lòt ekipman nesesè 

• OGS pral travay ak Sant Kòmand lan pou swiv epi aktyalize envantè a pandan toutan tanpèt la ap dire. 

 

Pann Kouran 

 

Gwo van, mete ak menas inondasyon, poze yon ris pou kliyan pèdi kouran. Ekip eta a ap travay sere ak 

founisè sèvis piblik pou kominike ak entèveni lè gen pann kouran nan rejyon Lwès New York. Lendi bò 

5:30 p.m., te genyen 4.435 kliyan san kouran nan rejyon lwès New York, mwens pase 9.000ý nan 

moman kantite a te pi wo a. 

 

Si ou nan blakawout pandan sezon livè a, swiv ti konsèy sa yo:  

• Rele konpayi sèvis piblik ou a pou rapòte pann lan epi jwenn orè reparasyon nan zòn nan. 

Etenn oswa deploge limyè ak aparèy menaje pou pa kite yon sikwi chaje twòp lè yo repare 

sèvis la. Kite yon limyè limen pou endike lè yo repare kouran an. 

• Nan ka kote tanperati a plonje anba zewo, fè yon ti louvri wobinèt pou anpeche tiyo friz.  

• Pwoteje tèt ou kont anpwazonman ak monoksid kabòn:  

o Pa limen dèlko yo andedan kay; motè a ap emèt gaz monoksid kabòn ki danjere pou 

lavi moun. 

o Pa itilize chabon pou kwit manje andedan kay. Sa ka lakòz tou akimilasyon gaz 

monoksid kabòn. 

o Pa itilize fou agaz ou pou chofe kay ou. Itilizasyon yon fou ki louvri pandan twòp tan 

nan yon kay fèmen kapab kreye gaz monoksid kabòn. 

o Asire w radyatè konbistif chofaj yo sèvi ak bon jan vantilasyon. 

• Kite pòt frijidè ak frizè fèmen otank posib pou ede redui kantite manje k ap gate. 

 

Si w chwazi fè yon jeneratris mache pandan yon pann kouran, asire w swiv mezi sekirite sa yo:  

• Anvan ou enstale yon dèlko, asire ou dekonekte sèvis kouran elektrik ou kòmsadwa. Si li posib, 

fè yon elektrisyen kalifye enstale dèlko a pou ou. 

• Fè dèlko a mache deyò, nan sans van an avèk fondasyon kay la. PA JANM fè yon dèlko mache 

andedan kay. Gaz monoksid kabòn ki ka touye moun k ap sòti nan lafimen dèlko a kapab 

simaye toupatou nan espas ki fèmen yo. Enstale yon detektè monoksid kabòn. 

• Konbistib ki tonbe sou yon dèlko cho kapab lakòz yon esplozyon. Si dèlko ou gen yon tank 

konbistib detachab, retire li anvan ou replen li. Si sa pa posib, etenn dèlko a epi kite li refwadi 

anvan ou replen li. 

• Pa depase kalibraj dèlko a. Pifò ti dèlko pòtatif pou itilize nan kay pwodui ant 350 ak 12.000 

wat enèji. Si ou mete twòp chaj sou dèlko a sa kapab domaje dèlko a ak aparèy menaje ki 

konekte sou li yo, epitou sa ka lakòz dife. Swiv enstriksyon fabrikan an. 

• Kenbe timoun yo lwen dèlko yo toutan. 

 

Si w itilize radyatè kewozèn pou ogmante konbistib chofaj regilye ou, oubyen kòm yon sous chofaj pou 

ijans, swiv ti konsèy sekirite sa yo:  

• Swiv enstriksyon fabrikan an. 

• Itilize sèlman konbistib ki bon pou inite ou a. 

• Replen l deyò sèlman epi lè inite a frèt. 

• Kite radyatè a sou yon distans omwen twa pye avèk mèb ak lòt bagay ki ka pran dife yo. 

• Lè w ap itilize radyatè a, itilize pwoteksyon kont dife epi vantile yo kòmsadwa. 

 

Pwoteksyon Kliyan 

 

Depatman Deta New York la avèti kliyan ki viktim tanpèt la nan rejyon lwès New York pou yo fè atansyon 

ak pwofitè ak magouy amelyorasyon kay ak zèv byenfezans. Gen biznis san fwa ni lwa ak magouyè ki ka 

eseye pran avantaj sou viktim tanpèt vilnerab ak Nouyòkè charitab apre yon tanpèt ak nan pwosesis 

rekonstriksyon an. 

 

Konsomatè ki gen pwoblèm sa yo ankouraje pou yo rapòte yo touswit bay Divizyon Pwoteksyon Kliysn 

Eta New York atravè Fòm Plent Kliyan ki sou entènèt la oubyen nan telefòn nan nimewo liy asistans 

gratis depatman deta a 1-800-697-1220 oubyen 518-474-8583. 

Abi nan pri 

Lwa sou Komès Jeneral Eta New York la entèdi enflasyon pri byen premye nesesite tankou manje, dlo, 

gaz, jeneratris, batri ak flash, ak sèvis tankou transpò, pandan katastwòf natirèl oswa lòt evenman ki 

dezekilibre mache a. Kliyan dwe rapòte tout abi nan pri yo viktim bay Divizyon Pwoteksyon Konsomatè 

Depatman Deta New York oubyen bay Biwo Pwokirè Jeneral Eta New York la. 

 

Vòl nan ponp 

Nan ka vòl nan ponp ki sispèk, chofè ka rele Liy Asistans Pri Gazolin Eta New York la, yon liy asistans 

gratis ki la pou bay enfòmasyon sou jan pou rapòte aktivite abi ki sispèk, nan (800) 214-4372. W ap 

jwenn plis enfòmasyon sou vòl nan ponp, san bliye fòm pou pote plent ki sou entènèt, kote Nouyòkè 

kapab rapòte abi nan pri yo sispèk oswa enkyetid sou move livrezon kantite isit la. 

 

Swadizan Amelyorasyon Kay 

Genyen biznis ak magouyè san fwa ni lwa ki ka fè lajan sou tèt viktim tanpèt kap eseye repare kay yo. 

Divizyon Pwoteksyon Kliyan Eta New York la mande prese prese pou moun ki viktim dega tanpèt pran 

sèten prekosyon lè y ap netwaye epi pran dezisyon reparasyon. 

 

Swadizan Sosyete byenfezans 

Divizyon Pwoteksyon Kliyan Eta New York mande konsomatè yo pou yo vijilan lè y ap fè don lajan pou 

pote soulajman lè katastwòf ak pou efò rekonstriksyon. Vòlè san fwa ni lwa vin mete tèt yo kòm viktim, 

y ap eseye pran avantaj sou Nouyòkè charitab kote y ap mande lajan pou yo voye nan kont labank peyi 

etranje. Lòt magouyè voye korespondans ou pat mande ak imel ki gen lyen pou ale sou sit entènèt ki pa 

egziste yo kreye yon fason pou sanble sit ofisyèl òganizasyon rekoni. Pou anpeche lajan don tonbe nan 

move men yo, Divizyon Pwoteksyon Konsomatè Depatman Deta New York mande prese prese pou fiti 

donatè byen konnen zèv byenfezans kap resevwa don an. 

 

W ap jwenn plis enfòmasyon sou swadizan zèv byenfezans isit la. Pou enfòmasyon sou sitiyasyon yon 

òganizasyon espesifik, dosye anrejistreman ak plent, kontakte Divizyon Pwoteksyon Konsomatè Eta New 

York nan 1-800-697-1220 oubyen 518-474-8583. 

### 

